Dechreuodd 'Judy' weithio gyda'i heiriolwr o’r Gwasanaeth Eiriolaeth Ieuenctid Cenedlaethol (NYAS) ar yr union adeg yr oedd Cynhadledd Amddiffyn Plant yn cael ei threfnu. Roedd iechyd meddwl Judy wedi bod yn achosi problemau iddi, ac roedd wedi aros am gyfnod byr mewn ysbyty er mwyn cael y gefnogaeth yr oedd hi ei hangen er mwyn newid meddyginiaeth. 
Roedd 3 phlentyn Judy wedi aros gyda pherthnasau ar yr adegau hynny pan oedd Judy yn sâl ac yn aros yn yr ysbyty, ac roedd y Gwasanaethau Cymdeithasol yn bryderus ynghylch yr effaith yr oedd hyn yn ei chael ar ei 3 phlentyn. 
Ar y dechrau, roedd Judy wedi'i drysu'n fawr gan y broses yr oedd hi’n rhan ohoni. Doedd Judy ddim yn teimlo ei bod yn gallu siarad ei barn mewn cyfarfodydd chwaith. Doedd hi ddim yn ymddiried yn y Gwasanaethau Cymdeithasol nac yn deall beth roedden nhw’n ei ddweud. Helpodd eiriolwr Judy i bontio'r bwlch rhyngddi hi a'r gwasanaethau cymdeithasol. Yn dilyn newid Gweithiwr Cymdeithasol, cefnogodd Eiriolwr Judy hi i gwrdd â'r Gweithiwr Cymdeithasol i'w galluogi nhw i ddeall ei gilydd ac i gydweithio'n well.
Aeth y Gwasanaethau Cymdeithasol â'r achos i'r llys oherwydd eu pryderon. Roedd hwn yn brofiad a achosodd straen aruthrol i Judy, ac fe gefnogodd ei Heiriolwr hi i leisio ei barn, ac i siarad am ei dymuniadau a’i theimladau drwy’r broses. Helpodd ei Heiriolwr hi hefyd i leisio’i barn gyda’i chyfreithiwr a’i bargyfreithiwr. Gwrandawodd ei Heiriolwr hefyd ar bryderon Judy ynghylch y broses.
Wnaeth y llys ddim cyflwyno unrhyw orchmynion ac fe arhosodd plant Judy gyda hi. Tyfodd hyder Judy yn ei llais ei hun ac ychydig wrth ychydig fe gamodd ei Heiriolwr yn ôl er mwyn galluogi Judy i weithio gyda'r Gwasanaethau Cymdeithasol ar ei phen ei hun. 
Ar ôl i'r Gwasanaethau Cymdeithasol gau ei hachos, daeth Judy o hyd i swydd gyda'r GIG, a oedd yn gam enfawr iddi. Yn rhan o’i swydd, mae hi’n mentora pobl eraill sy'n gweithio gyda'r Tîm Iechyd Meddwl Cymunedol. Dyma'r tro cyntaf i Judy fod â gwaith cyflogedig ers cyn i'w phlant gael eu geni.
Mae Judy wedi dod yn gefnogol iawn i waith Eiriolaeth ac mae bellach yn hyfforddi i fod yn Wirfoddolwr Cefnogi Llais gyda NYAS. Mae’n awyddus i ddefnyddio ei phrofiad i gefnogi rhieni eraill sydd mewn sefyllfa debyg i’r un yr oedd hi ynddi pan oedd angen Eiriolwr arni. 

